
Chanmari West, 2nd Dec :

Ni 11.12.2012 zanah Branch OB
 thlan tum a ni

  Chanmari West Branch YMA executive

Ni 6.12.2012(Ninga) zan khian
Branch Executive Committee meeting
tum a ni.

Sum leh ropuinate ka hnênah a
awm a, A ni, sum leh felna tlo tak
mai chu.

Ka rah chhuah chu rangkachak
aiin a tha zawk a, a ni, rangkachak
tha mi ai pawhin; Ka lak luh chu
tangkaraw tha mi aiin.

                 Thufingte  8 : 18,19

 Ni 1.12.2012 (Inrinni) zingkar
khan Central YMA in min rawn ngen
angin, vengchhung hmun hrang hrang
thianfaia hnatlan tum chu kan vengah
chhiat tawk an awm avangin thulh a
ni.

Committee-in a lo rel tawh angin Ni 11.12.2012 (Thawhleh) zan dar 7.00-ah
hian kum thar 2013 chhunga Branch OB chu thlan tum a ni a, he inthlan hun hi
thil dang zep vak lovin hruaitu thlanna atan hian ruahman vek a ni.

 Kan Adviser Pi Zamanthangi
Gangtok lama zin pawh dam takin a
lo haw leh ta e.

 Tunlai hian Section thenkhat ten
sport hlimawm tak an buatsaih mek a,
tluang tak leh hlim taka an neih chhoh
kan beisei.

LUSUN
Ni 15.11.2012 khan Pi Zohliri,

Kum 55 M/o Vanlallawma leh Ni
1.12.2012 khan Pi Zalenthangi kum
55 D/o K. Lawmthanga ‘CH’ Section
ve ve te chuan min boralsan a, lusun
chhungte kan tawrhpui hle.

A hun : Ni 11.12.2012(Thawhleh) dar 7:00 Pm.
A hmun : YMA Zawlbuk
Returning Officer : Pu F.Zosanga, Chairman L/C
Asst Returning Officer : Pu Lalrengpuia Sailo, Adviser
Hunserh : Pi Zamanthangi, Adviser
Inthlan buaipuitu Polling Officers atan heng a hnuaia mite hi ruat an ni.

1. Pu Lalbiakthanga Khiangte, Adviser 2. Pu Rothuama, Adviser
3. Pu Lianchhuna 4. Pu T.Bualzika
5. Pu Ngurzamlova 6. Pu Vanlalsawma
7. Pu R.Lalchhuanawma 8. Pu Lallianzuala
9. Pu Saihnuna Sailo 10. Pu H.Lalthuama

Inthlanna hi Secret ballot hmangin post by post a thlan tur a ni. Floor
Nominate mi 3 aia tam lo a awm thei ang. Official nominate mi 26 thlan chhuah
a ni, Hetiang hian.

1. Pu T.Ngurkhuma  2. Pu R.Lalhmachhuana
3. Pu R.L.Thanhnuna  4. Tv Zairemmawia
5. Pu C.Lalzarliana  6. Pu K.Darthantluanga
7. Pu VL Thakima  8. Pu R.Lalmalsawma
9. Pu Lalramhluna Hauhnar 10. Pu H.Vanlalvena
11. Nl R. Lalramengzami 12. Pu K.Lalthakima
13. Dr Lalramliana (Tetea) 14. Pu J.Lalnangliana
15. Pu Lalthuamluaia 16. Tv.B.Lalsawmzuala
17. Pu RK Rozidinga 18. Pu C.Lalmuankima
19. Pu C. Zonunsanga 20. Pu Lalchhanhima
21. Pu Lalrinliana 22. Pu Zonunsanga
23. Pu Thanseia 24. Pu Lalchhandama
25. Pu Lalthanruma 26. Nl Lalramengi
YMA Dan bu Bung V, chang 29 (10) in a sawi angin, OB-ah nihna ngai

a zawn a kum 3 bak chelh theih a nih loh avangin, kum 2013 chhunga kan
Branch OB turte thlanna kan neih turah heng mite 1. Pu T. Ngurkhuma, President.
2. Pu R.L.Thanhnuna, Secretary 3. Pu C.Lalzarliana, Treasurer. hi an post ngaihah
chuan thlan nawn theih an ni tawh lova, post dangah erawh an thlan theih tho a
ni.

KEIMAHNI
Ni 2.12.2012 (Pathianni) tlai Dar
3.00-ah hian Pasaltha Neuva Inah
YMA AW semtute thil pek kan tum
a, he hunah hian YMA AW semtute
leh Branch OB te kal vek turin kan
ngen e.
Hruaituah Pu R. Lalhmachhuana,
Production manager a ni ang a,
refreshment tui tak buatsaih a ni bawk
ang.
Ni 7.12.2012 (Zirtawp)zanah hian
Pu Valtea, Production managerte inah
YMA AW chhut tum a ni a, report pe
tur ten lo hriat mai ni se.

Ni 25.11.12 (Nilaini) khan Pu C.
Lalthanzuala, Sr Vice President inah
Comittee an thu.
Pu Rotluanga (L) T Sect hriatreng
nan a chhung ten Football Jersey an
pe a, Jersey petute chungah an lawm
takzet a ni.
Pu Lalduhawma ( Maawma) T Sect
te chhungkuain Volleyball Player pali

 C W S C
chuang an sponsor sak avangin an
chhungkaw chungah a an lawm takzet
a ni.
Rokhawlhna a awm loh chuan
Thawhlehni zan hian Indoor Stadium
kawtah hnatlang koh tum a ni.
 January 2013 chhung hian
vengchhung tan Arm Wrestling
Competition buatsaih tum a ni.

Editorial Board Branch Office Bearer

   2012 Thuvawn_
   I awmdan tur chu
LALPA chungah nghat
la; Amah chu ring la,
aman a ti vek ang.

Kan hmalawkah kan
Branch YMA chuan hun
pawimawh tak tak hman tur
kan nei a ni.

Kum 2013 hruaitu tur
kan thlang dawn a, member-
ten ngaihtuahna fim tak kan
hman a tul hle a ni. Kan
Branch leh kan veng hmel
lanna pakhat chu kan
hruaitute hi an ni a, chuvang
chuan kan thlan chhuah thiam
angai hle a ni. Hruaitu tha
thlan chhuah hi memberte
mawhphurhna a ni a, chuvang
chuan kan mawhphurhna
hlen turin member zawng
zawngin ngaihtuahna kan
hman tlan a ngai a ni.

Memberte tha leh chak
taka hruai hi hruaitu
mawhphurhna a ni ve thung.
Memberten an thlan chhuah
ang ang mihring chuan tha leh
chak taka hruai a tum tur a
ni.

Krismas Carol hun kan
hmang dawn bawk a, nuam
leh hlim taka kan hman theih
nan inbuatsaihna tha leh
inpekna nasa tak kan
mamawh a ni. He hun hi
midang tan malsawmna kan
nih theihna hun a nih avangin
member a tam thei ang ber
kal kan tum a tha hle. Kristian
nun dan tha ngaisangtute hian
he hunpui lo thleng tur hi hlim
leh lawm taka hmang a,
harsatna tawkte tan hlimna
thlentu kan nih ngei theih nan
hlim takin i hmang ang u.

Editorial :
Article :

Mipate hian 'pa' an lawm tlangpui a,
hmeichhiain 'pa' an tih leh mipain 'pa' an tih
a inan leh an loh ka hre lo va, mipaten 'pa'
kan tih zawng pawh a inang vek lo mai thei.
Hnam tinin 'pa' tak hi an ngaisang fo va, Mi
pakhat nungchang rilruah a cham reng a, a
mak danglam riauin ka hria a, 'pa' riaua
hriatna ka nei bawk.

Ze vawt raih, thil thleng thuta nghing ve
lo; hlimna vawrtawp leh thinrim runthlak em
em bakah, zuan tawr tawrna tur khawpa
hlawhtlinna lawmawm leh hnual rawihna tura
chanchin lungchhiatthlak karah pawh
pangngai reng thei a ni.

"Iceman" tiin a hming lem an phuahsak
a, a zia leh nihphung nen a inhmeh hle.
Hollywood film star ni ve mai awm tak;
hmeltha no deuh chuk mai, ram vawt atanga
sei lian tih hriat tak a ni a, a vun no tak
phenah khaw vawt lutukin a hmeh khang
zawh lo ze tak fei zet a pai tel niin a hriat.
Fiahna tam tak paltlang tawh ang mai a ni
a, zan lama intihhlim leh lam hlimna lam
ngaina tak a ni tel bawk a, hei tak erawh ka
ngainat zawng a ni hran lo.

A hmel enin fit tha leh inelna hautak leh
hrisel ngai em ema tel ve chi ni pawhin a
hriat loh. Mahse, a tel a, a tha ber pawl a ni
a, infiamna huanga a hlawhtlinna ai mahin
a ze maksak ang reng tak chuan rilru a hneh
zaw mah. A telna hi a hautak viau niin a
lang a, Nico Rosberg chuan he infiamna
hautakzia a sawifiah dan chuan : "Intihsiak
kan hmachhawn apiangin marathon tlan ziah
ang kan ni," a ti.

Tunlai Mizo thalaite hian eng mizia nge
'pa' an tih hriatthiam a har. Tuna kan sawi
lai mek hi 'pa' tak chu a ni lo mai thei ?
Amaherawhchu, a mak tiin Kimi Raikkonen-
a nungchang hi an sawi fo thin.

Kei pawhin mak tihna chhan ka nei ve
nual tawh a; 2001-a kum 22 mi ni chhunga
F1 a luhchilh tirh atangin chanchin danglam
tak a nei nghal. Naupang tak ni chungin
inelna hautakah a tel ve dawn a, mahse, he
Finn driver hian helhhawlh emaw pressure
tia an sawi thin hi a nei lo hle niin an sawi.
An tlan hma lawk thlengin a hmel hmuh tur a
awm lo va, Sauber team an buai hman.
Darkar chanve vel chauh a awm tawh tihin
tui em emin motor home-a a mu bawrh bawrh
lai an hmu a, mi pakhat phei chuan 'he pa hi
mi danglam a ni a, a lar dawn chiang khawp'
tiin a sawi nghe nghe.

2001 season a tawp a, driver ropui Mika
Hakkinen chuan F1 a chawlhsan a, hetih
laia Ferrari nena inel ber McLaren chuan an

Mipa T-a

driver tha an chan tak avangin amah thlak
tur an dap. Hakkinen ang bawka Finland ram
atanga zi chhuak, tawn hriat tlachham tak
Raikkonen chu an la lut ta a, kum nga chhung
British team car a khalh zui.

McLaren-a a awm chhung hian
Raikkonen a vannei lo hle a, driver tha ber
pawl leh mipui tan hlawh em em chungin vawi
khat mah world champion a ni lo. Mak deuh
maiin a hmelin hmeichhia a hip a, a
nungchang vangin mipate tan a hlawh tlat.
McLaren-a a awm chhung hian a nungchang
lang fo mah se a vawrtawp a thlen miau loh
avangin a la fiah tawk lo.

2006 kum tawp khan F1 driver hlawhtling
ber Michael Schumacher chuan chawlh
puangin Ferrari a kalsan a, Italian team hian
Schumacher thlak turin Raikkonen an la lut.
Ferrari tan season khat a hmannaah mak
tak maiin season tawpah Raikkonen a
champion a, intlansiak tawp ber an
hmachhawn hmain championship-ah
pathumna a ni a, F1-a thil thlen dan enin
tihtheih loh tluka ngaih a ni a, mahse, F1
chanchina season tawpa thil thleng danglam
ber ang hiala ngaih a thlentir.

McLaren-a a awm chhunga a talbuai
tawhna ngaihtuahin he title hlutzia hi
Raikkonen ni ve kher lo tan pawh a chiang
a, a lawmawm a, a hlimawm tak zet. Mahse,
he hunah chiah hian tun hmaa an sawi fo
tawh Raikkonen-a danglamzia chiang em
emin a lang. Zuang lama khek chel chul awm
tak a ni a, "Iceman" erawh chu an intlansiak
zo chiah a, tum dang ang thovin muangmarin
a car atangin a chhuak.

Intlansiak vawi khat an chak tum pawhin
mi dangte chuan an team member-te lam
panin lawm em emin an inkuah a, kutzaizir
nen an hlimzia lantirin aw rawl an chhuah
nasa thei hle. Raikkonen erawh chu
champion tih pawh hriat lovin a team-te lam
hawiin a ban pahnih vawi khat a phar chhuak
a, inchhung lamah a luhsan nghal daih a, a
champion avanga lawm em em Ferrari team
member-te erawh chuan an hlimzia nasa
takin an lantir a, mahse, Raikkonen-a chet
dan atangin an tan pawh a inthlahrunawm
rum rum ang.

Mahse, Raikkonen a ni miau a, McLaren
car a khalh lai pawhin a ze dangdai tak hi
chu a lantir thin. 2005 khan Fernando Alonso
nen season tawp lamah title chuhin an inbei
fal a, intlansiak pawimawhah Alonso aia point
hmu tlem hret Raikkonen chuan hmahruaiin
chak thei ngei tura ngaih a ni. Intlansiak

(Phek linaah zawm a ni......)

Phek 3-na                              Section Report/ Vengchhung/ etc.                             2nd Dec.,  2012

YMA  AW hi vengchhung chanchin thar hriatna hnar pawimawh tak a ni.

NEUVA

 Ni 1.12. 2012 (Inrinni) zan dar 8
khan Pasaltha Neuva Inah an meeting
a, thu pawimawh tak rel a ni.
 Ni 24.11. 2012 (Inrinni) khan
Indoor Stadiumah nileng a infiam hun
hman a ni. Hlawhtling an tiin zawng
chhang tlak an ti hle, member an kal
tha hle. An member Nl Jenny VL
Dinpuii’n a kut a ti ulh chu pawi an ti
hle, a dam leh leh thuai an duhsak hle.
 Ni 28.11. 2012 (Nilaini) nileng khan
Pasaltha Neuva Inah Corrom Board,
Draft Board leh Chinese checker
hmangin Group tinte inel leh a ni a. Ni
28-30 zan lamah inelna hi chhunzawm
zel a ni a, Nimin 1.12. 2012 (Inrinni)
chhun khan Final match khel a ni.
 Ni 8.12. 2012 (Inrinni) khian Joint
YMA Field, Vaivakawnah Football
(‘Mipa’ & YMA Chhang)
Ketaminu Race (Mixed)
Relay Race (Mixed) leh
100 Mtr Race te neih leh tur a ni a,
Memberte a tam thei ang ber kal theuh
turin an inchah nghal a ni.
  Tunkar zan hun remchangah
Volleyball (Mipa) Indoor Stadiumah
neih leh tur a ni a, memberte lo inring
lawk turin an hriattir.
 AirGun phal tak a hman tirtu Pu PC
Remsiama (L) T-sec leh Pu H.
Lalthanzuala N-Sec. Corrom Board
hman tirtu Pu R Thanhawla T-sec leh
Pu K.Lalrotluanga N-Sec. Pu Henry
Lalremruatpuia N-Sec (Projector), Pu
Lalchhandama, Leader (Computer).
Chanmari West Sporting Club in
Volleyball phal taka an hman tir avang
leh Neuva Section chhunga mi Draft
Board leh Chinese Checker hawh tirtu
Pu K.Lalzuithanga, Pu Lalremruata
Hauzel, Pu Laltanpuia leh Pu Lal-
thanrumate chungah lawmthu an sawi.
 Group tinte Point hmuh dan :-
CHHURBURA        -   240 pts
TUAISIALA        -   210 pts
CHEMTATRAWTA  -   220 pts
THINLANGA        -   130 pts
 An hruaitu Pu HVL Zasanga, Biate
lam a zin leh Nl Zothansangi te zin pawh
tluang takin an lo thleng leh ta.

CHAWNGBAWLA

  Ni 28.11.2012 khan hruaitu
thenkhat leh memberte chu Tlawngah
Krismas a kawng dung cheina tur
thingtangro lain an hnatlang a, heta
kalna tur motor thawhtu Pu
Lalrinchhana chungah an lawm hle.
Heng thing tang cheisa hi kawngdung
intinah an sem dawn a, in neituten an
lo chei belh theih chuan a lawmawm
hle ang.
 Ni 12.12.2012 (Nilai) zan
inkhawm banah hian Section Project
closing function ropui taka hman tum
a ni. Active Sound tha hman tum a nih
avangin, Solo leh Beat Contest-a tel
tumte kha tha taka inbuatsaih turin an
ngen. Sawhchiar tui tak pirho ani ang
a, Apple Band-in zaiin min awi bawk
ang, Security duty tha tak siam a ni ang.
 Inrinni khan Section-ah faina
hnatlang a ni a, member leh hruaitute
an hnatlang tha hle.

TAITESENA

 Ni 30.11.2012 (Zirtawpni) zan
khan section committee meeting
pawimawh tak an thu.
PICNIC chungchang :- Ni 8.12.
2012 (Inrinni) hian Park Eden picnic
spot, Falkland a picnic tum a ni a,
memberte a tam thei ang ber kal turin
an in hriattir a, a kal turte chuan Ni
5.12.2012 (Nilaini) ral hmain hruaitute
hnenah Rs. 20/- kengin  hming pek
tur a ni.
 Kumin Chirsmas lo thleng turah an
section chhung a in tin ten mahni in
kawt theuh uar zawka chei mawi theuh
turin an inngen.
 Ni 1.12.2012 (Inrinni) nileng khan
an section zunin sak mek chung slab
chhun a ni.
Tun hnaia section hnatlang an
neihnaah Pu C. Lalzarliana, Pu J.
Lalbiaktluanga leh Pu Lalbiakhlua ten
hnatlang ei leh in tur an tum sak avangin
an lawm hle.
Kar hmasa issue a zunin sakna
hmun petu hming kha tih sual palh a ni
a, Pu R. Thangdailova ni lovin Pu H.
Thangdailova tih zawk tur a ni a, tih
sual palhah ngaihdam an dil e.
An section zunin sakna a rod petu
Pu Rodingliana Tochhawng leh a tul
anga bungrua hma tirtu Pi Thanchhingi
te chungah lawmthu an sawi.
An section chhunga in sakna
bungrua kawngpui dung a dah ten
drain leh kawng dala dah mai lova, fel
fai taka dah turin an inngen.
Kum tawp kan lo thleng leh dawn
hnai ta a, kum kalta chhunga Section
hnatlang leh thil tihna hrang hranga
member tlawmngaia thawkchhuak
zawng zawngte chungah lawmthu an
sawi mawlh mawlh.

KHUANGCHERA

Ni 29.11.2012 a Electotal revision
-ah Nl. Melody Lalhriatkimi leh
Leader Pu VL. Thakima an tel
 Tunkar Thawhleh zanah hian Nl.
Vanlalmuanpuiite inah Section
Committee meeting tum a ni a,
memberte hunawl lo insiam tur a ni.
Zirtawp zanah hian Vana Pa Nite
hman a ni dawn a, Section memberte
tel ngei ngei turin an in sawm a ni.
Vawiin tlai Dar 3.00-ah hian leader
Pu VL. Thakima inah Vana Pa Nite
Organising committee member-te
inhmuhkhawm tur a ni a, memberte kal
kim vek tur a ni e.
 An Committee member Tv.
Lalrinngheta (Mangheta) damlo pawh
a dam leh thuai an duh hle.

VANAPA

 Ni 30.11.2012 (Friday) zingah
Lunghlu Road hnatlang neih a ni a.
Member thawkchhuak te chungah an
lawm hle.
 Ni 1.12.2012 zing kara Faina
hnatlang Section huamchhungah neih an
tum chu thulh leh a ni.
Ni 29.11.2012 (Thursday) zan khan
Indoor Stadium-ah Section Sport
hawnna ropui takin Leader, Pu
Lalchhanhima'n a hawng a. Hemi zan
hian Volleyball mipa leh hmeichhia
khelh chhunzawm nghal a ni. Member
kal zawng zawng chungah lawmthu an
sawi.
 Ni 27.11.2012 (Thawhleh) zan
khan meeting an nei a. Thu pawimawh
tak tak rel a ni.
Ni 01.12.2012 (Inrinni) Nilengin
High Field-ah Football leh Items hrang
hrang hmanga Sport neih a niin, a
hlawhtlin theihnana member thawk
chhuak zawng zawngte chungah
lawmthu an sawi tak zet. Tin, Ni
4.12.2012 (Thawhleh) zan hian Sport
kharna ropui taka neih tura ni a. Hemi
zan hian Items hlimawm tak tak heng -
Solo, Hlado, Faifuka inzaisiak,
Extempore Speech leh Group Singing
hmang tea, inelna neih chhunzawm tur
a ni a. Lawmman semna neih nghal a
ni bawk ang. Sawhchhiar tuihnai tak
buatsaih tur a ni a, YMA member leh
YMA chhang zawng zawng te leh Nu
leh pate hemi huna tel vek tur hian an
sawm.

 Ni 28.11.2012 (Nilai) zan khan
Committee an meeting.
  December thla hian one day
tournament tum a ni, tel tumte chuan
Ni 8.12.12 ral hmain entry fee pek vek
tur a ni. Pe lo chu tel theih a ni lovang.
 Invitation tournament tura hmalak
mek a ni.
  Naupang Coaching kalte tan
tournament siam tum a ni.

 Badminton Club

Phek 4-na               Fakna/Tualchhung/SMS etc.     2nd Dec., 2012

(9-9)

  S M S
SMS thawnna tur : 9862358337.

 Party pakhat thalaitenkan veng
thalaitetuihalna hria a Local Football
Tournament an buatsaih thei hi a va
ropui em!! Team pakua zu han chhuak
lehnghal a. Kan hmalawka kum thar
YMA hruaitu thlan turah hian infiamna
leh thalaite kaihruai thiam thlan chhuah
ngei i tum ang u.

       9862358359
SMS kan dawnte hi Editorial

Board ngaihdan a ni vek kher lo.

NAUPANG  DRAMA
WORKSHOP

Helen O’Grady International
chuan a hnuaia mi ang hian chool
chawlh chhungin Drama Workshop
a buatsaih dawn. Mipa leh
Hmeichhie naupang a duh apiang
tan admission tih theih a ni ta.
A hmun : H. Rallian Building
Bethel Lungphun Bul
Chaltlang, Bethel
A hun : 17.12, 2012 - 12.1.2013
Fee : Rs 1500/-
Age Group : 3yrs - 14yrs
Contact : 8974003592/9862740076
I fa tan malsawmna bul tan rawh
le!! Let your child come and join
the FUN!! (1-3)

Central  Y M A
Ni 20.11.2012 : MZU Guest
House Conference Hall-ah MZU
Executive Council Meeting neih a ni
a, Pu T. Sangkunga, President a tel.
 Ni 21.11.2012 : Central YMA OB
ten Committee Room-ah thuthar
thehdarh tute an kawm a, Autonomous
District Councils te thuneihna pek belh
an duh loh chungchang leh chi bing
puala pawl din tha a tih loh chungchang
an sawifiah. He mi hnu hian MSU leh
hnam pual zirlai pawl hruaitute an
kawm bawk.
Ni 22.11.2012 : Synod Committee
Room-ah MPF Constituent member
ten Joint meeting an nei a, OB te an tel.
  Ni 22.11.2012 : Khamrangah
Electoral Roll Summary Revision
chungchangah Hearing a ni a, Pu
Lalrinawma CEC, Pu J. Chamliana
CEC, Pu R.L. Zomawia CEC te
bakah Awithangpa Group YMA
hruaitute an kal.
 Ni 22.11.2012 : Tuirial, Tuirial
Airfield leh Beraw leh Bung Bangla ah
Electoral Roll Summary Revision
chungchangah Hearing a ni a, Pu K.
Lalthlantuma CEC, Pu K. Rohluna
CEC, Pu V.L. Chhuanga CEC, Pu R.
Vanlalawmpuia CEC leh Pu
Vanlalmuana Pautute bakah Zawkbuk
Group YMA leh Zemabawk Branch
YMA hruaitute an kal.

LAWMTHU SAWINA
 Pi Zamanthangi AMC Ward No.
VI Councilor hmalaknain a bial
chhunga a fund-te Lunghlu road siam
nana min dah sak avangin lawmthu kan
sawi a, chutih rualin he hna tha taka
min thawh saktu Congress Unit-II te
chungah lawmthu kan sawi bawk e.
 Lunghlu road tlang theih nan hian a
kal tlang ramte an inpek avangin kawng
tha kan nei dawn ta a, a lawmawm hle
a. Chutih rualin he kawng tlang theih
nana sum leh pai thawhtute chungah
lawmthu kan sawi tel bawk. Tin, he
kawng tlang theih nana min phurpuitu
Pu Laltanpuia, Mosia Store-in Rs.
1,00,000/- min rawn pe bawk a, a
chungah lawmthu kan sawi bawk e.

(K. PAHLIRA)
Gen. Secretary, Lunghlu Road

Welfare

Kids den Pre-school-ah kum
thar January thla atanga thawk tan
turin ruihtheihthila fihlim, driver fel
tak mamawh a ni a, hlawh Rs 4500
leh Bonus a ni ang.

Contact :  8794026603

DRIVER DUH TAN

MOBILE CHHAR

 Sumtuakna atan vengchhungah
Upa te thuchah pawimawh tak zawrh
tura peih fel a ni a, tlawmngaia lo leisak
tur leh mitinin zawm thei turin kan
inngen a ni.
 Handloom/Tailoring Centre pawh
2nd Batch October thla atanga tan
lehin tluang taka kalpui zel a ni.
MHIP te chuan kum tlinglo
pawngsual hi kan duh lovin kan dova,
hetiang ang hi vengchhunga a thlen loh
nan mitinin kan tu leh fate khauhkhirh
leh venhim hi kan tihtur a nih hre thar
leh turin kan inngen bawk a ni.
 MHIP Special Assembly in a lo
passed angin kan khawtlang nunah
hmeichhia pasal sun/then/vanduaina
avanga kawppui nei lote hi nawmnah
tak leh uangthaung taka Nuthlawi/
Hmeithai tih hi chin loh hram nise MHIP
member chuan a duhtak zet a ni.

MHIP

pawh a tawp lam a ni tawh a, mahse, a
car khawl a chhia a, a pawi em em a,
title a beiseina zawng zawng a tawp
nghal titih a, chak se champion thei turin
a dinhmun a siam thung ang.

Mi dang ni se an car atangin an
chhuak tau ang a, anchhia lawhin an
chhuih zui vel ngei awm si a, an hmelah
pawh an thinrimzia hai rual a ni lo vang.
Mahse, Raikkonen a ni miau va, a car
chhia atangin a rawn chhuak a, a thinrim
tih pawh hriat lovin a car chu a kalsan
zui nal nal a, a hmel atangin engnge a
vei a hriat theih loh; season tir lama
vanduaina a tawh thin nen a chet dan a
inang reng.

Mak leh em em mai chu tun season-
a thil thleng a ni a, Raikkonen hian 2009
kum tawp khan F1 kalsanin kum hnih a
awl a, kumin atangin Lotus team tan bul
a tan tha leh. A mizia nena inmil takin
season tluanin a tlo em em a, 2012
chhungin vawi 20 an tlan a, vawi 17 an
tlan thlengin pakhatna ni ve miah si lovin
championship-ah pathumna a ni thei.

Abu Dhabi-ah hun danglam tak inher
chhuakin Raikkonen chuan rin loh deuhin
hnehna a chang a, 2009-a Belgium-a
pakhatna a nih hnua chak ber a nih leh
hmasak ber a ni. Lotus car a chak tha
tawk lo bawk nen a lawmawm hle ang
tih a chiang em em. Mahse, Raikkonen
a la ngai reng a, intlansiak zawhin a
hunna turah a car a dah a,
hmanhmawhna pawh nei chuang lovin
a car atangin a chhuak.

A bul maia Lotus team member-te
lawm avangin an khek a, an lo ban luai
luai bawk. Mahse, a car chungah dingin
a ban pahnih rei vak lo a phar a,
inchhung lam panin Lotus team lam
ngaihven awm lo takin a lut daih a,
pahnihna leh pathumnate ai pawhin
lawmman semna lam a pan hma a,
kawng a la hai zui leh nghal.

He intlansiakah hian hma a hruai
laiin Lewis Hamilton-a car a chhia a, a
hmasa berah Raikkonen a awm phah
a, Lotus chuan a che sual ang tih an
hlau em em. Kuminah chak theihna hun
tha an hmuh hmasak niin team engineer
chuan a chak ngei theih nan radio
atangin phur takin Raikkonen a fuih thin
a, 'Iceman' erawh chuan a ngai thei lo
hle a, an inchhang.

A tawp dawnah safety car a lut a,
hetih lai hian engineer chuan Raikkonen
chu intlansiak an tan leh ruala chak taka
a tlan nghal theih nan a tyre tilum turin
a hrilh fo va, Raikkonen chuan a ning
viau ni tur a ni "Second tina hrilh ka ngai
lo; ka tih tur ka hria, min ngawih san la,
min rawn tibuai tawh suh" tiin a chhang.

Hetah hian a tawp mai lo va; boruak
a awm deuh hat hnu hian Finn driver
chuan T-Shirt 500 siamin a hmaah "Min
ngawihsan rawh u, ka tih tur ka hria" tih
a nem kai a, Lotus team member zawng
zawng hnenah a sem vek. Tawng duah
lo mah se Lotus chuan an driver rawih
hi an ngam meuh lo va, a lakah an nem
ral ta niin a hriat.

(Phek hnihna zawmna......)

Chanmari West leh Vaivakawn
inkarah Mobile phone chhar a ni a, a
tibo chuan a hnuaia phone number-ah
hian zawhfiah theih a ni.

- 9856454201


